
				এই পাতাটির মুদ্রণ সংশোধন করা প্রয়োজন। 
विकूर्छिछूत्र : श्विन श्ब्र কারণ আমি এ স্থানে পূর্বে কখনও আসি নাই, বালকটি আমায় কখনও দেখে নাই। ইহা নিশ্চিত । একজন জিজ্ঞাসা করিলেন-তোমাদের বাড়ী
কোথায় খোকা ?
আর একজন বলিলেন-আরে ও তো আমাদের হরিজীবনের ছেলে। তুমি হরিজীবনের ছেলে না ? হাঁ্যা। ওই দোতল্লা বাড়ী। একে ডাকছেন তোমার মা ? এই বাবুকে ?
বালক চারিদিক হইতে জেরায় একটু দমিয়া গিয়া সঙ্কোচের সুরে বলিল এই বাবুকেই তো মা বললেন ডাকতে। মা বললেন-যিনি চাদর গায়ে গাড়ীতে উঠছেন
—যান মশাই, দেখে আসুন । ওর বাবার নাম হরিজীবন মুখুজ্যে, রেলে কাজ করে, আমাদের এখানে বাসা । চিনতে পেরেছেন ? হরিজীবন এখন বাড়ী নেই, বোধ হয় ডিউটিতে গিয়েছে। তোমার বাবা বাড়ী আছেন খোকা ?
বুঝিতে পারিলাম না কে হরিজীবন । কিন্তু এই বালকটির মুখের আদল আমার অত্যন্ত পরিচিত মনে হইল, যেন পূর্বে এ ধরনের মুখ কোথায় দেখিয়াছি ।
বাড়ীর দরজায় পা দিতেই দরজার আড়াল হইতে যে হাসিমুখে বাহির হইয়া আসিল, তাহাকে দেখিয়াই চমকাইয়া উঠিলাম। ইহাকে তো চিনি। অনেক দিন আগে ইহার সহিত খুব জানাশোনা ছিল। DD uBD SDDBD BB DDDBBDB KBBBu DSS BB DDDD পায়ের ধূলা লইয়া প্ৰণাম করিয়া বলিল-কি যতীনন্দা, চিনতে পারেন? কে বলুন তো ?
--এস এস-থাক। কল্যাণ হোক। ভাল আছ বেশ ?--সঙ্গে সঙ্গে আমি প্ৰাণপণে মেয়েটির নাম মনে আনিবার চেষ্টা করিলাম। আমার মনে পড়িল ইহার সঙ্গে আলাপ হইবার একমাত্র সম্ভবপর স্থান হইতেছে কৃষ্ণনগর, সেখানে থাকিয়া কলেজে পড়িয়াছিলাম-অন্য

